
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

জ্ঞাতি-শত্রু।
৪৫




 “বাজারে পাওয়া যায়?”

 “যায় বই কি? কিন্তু সকলকে দেয় না।”

 “কেন? সেটা যখন ঔষধে ব্যবহার হয়, তখন দেয় না কেন?”

 ডা। অনেকে ঐ বলিয়া ক্রয় করিয়া আত্মহত্যা করিয়াছে। এই জন্যই এখন আর ঐ দ্রব্য সকলকে বিক্রয় করে না। সে দিন শক্তিসাধনের স্ত্রী দন্তের যন্ত্রণায় ভয়ানক কষ্ট পাইতেছিলেন। পূর্ব্বে আমি তাঁহাকে একবার ঐ ঔষধের সাহায্যে যন্ত্রণা হইতে মুক্ত করিয়াছিলাম। শক্তিসাধন তাহা বেশ জানিতেন, সে দিন আমি কলিকাতায় ছিলাম না। সুতরাং সেই ঔষধের জন্য শক্তি বাবুকে অন্যান্য ঔষধালয়ে যাইতে হইয়াছিল, কিন্তু দুঃখের বিষয় এই যে, সমস্ত দিন চেষ্টা করিয়াও, কলিকাতায় প্রায় সকল দোকানে ঘুরিয়াও, তিনি উহা ক্রয় করিতে পারেন নাই। অবশেষে রাত্রি দশটার সময় আমি বাড়ীতে আসিলে আমার নিকট হইতে লইয়া যান।”

 আমার কৌতুহল বর্দ্ধিত হইল। জিজ্ঞাসা করিলাম, “তাঁহার স্ত্রীর যন্ত্রণার লাঘব হইয়াছিল?”

 ডা। নিশ্চয়ই তিনি সম্পূর্ণরূপে আরোগ্য হইয়াছিলেন।

 আ। এ কাণ্ড কবে হইয়াছিল?

 ডা। বেশী দিন নয়, তিন চারি দিনের অধিক হইবে না।

 অ। আপনি তাঁহাকে প্রয়োজন মতই দিয়াছিলেন?

 ডা। না, তাহার অপেক্ষা কিছু বেশী দিয়াছিলাম।

 আ। কেন?

 ডা। যদি আবার প্রয়োজন হয়।

		 এই পাতা শেষ সম্পাদিত হয়েছে ০৬:৪৭টার সময়, ৫ ফেব্রুয়ারি ২০২২ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

